
78- umuman ta'lim maktabi 

Ma'naviy- maʼrifiy ishlar boʻyicha direktor oʻrinbosari                      

 

Annotatsiya: Ushbu maqolada maktablardagi ma’naviy-ma’rifiy ishlar mazmuni va 

uni tashkil qilish uslubi haqida fikr yuritilgan.O’quvchilarni ma’naviy barkamol qilib 

tarbiyalash usullari haqida maʼlumot berilgan. 

Kalit so’zlar: san’at tadbir, marosim, tarbiya, idrok, musiqa, nafosat, ta’lim. 

 

Oʻzbekiston Respublikasi Prezidenti Shavkat Mirziyoyev prezidentlik faoliyatining 

dastlabki kunlaridan boshlab yurtimizda innovatsion va kreativ fikrlaydigan, 

zamonaviy kadrlar tayyorlash, yoshlarni vatanparvarlik ruhida, yuksak maʼnaviyat 

egalari etib tarbiyalash, shu maqsadda taʼlim tizimini takomillashtirish masalalariga 

alohida eʼtibor qaratib kelmoqda. Prezidentimiz maktab taʼlimi tizimini isloh qilish 

boʻyicha mamlakatimizda amalga oshirilayotgan islohotlar, bu borada oldimizda turgan 

dolzarb vazifalar haqida fikr yuritar ekan, ulugʻ maʼrifatparvar bobomiz Mahmudxoʻja 

Behbudiyning “Dunyo imoratlari ichida eng ulugʻi maktabdir” degan fikrini alohida 

taʼkidlab, bu masalaning mohiyati va ahamiyatiga atroflicha toʻxtalib oʻtdi. Haqiqatan 

ham, jahondagi rivojlangan davlatlar tarixiga nazar tashlaydigan boʻlsak, ularda 

jamiyat hayotini oʻzgartirishga qaratilgan islohotlar avvalo taʼlim tizimidan, bogʻcha, 

maktab, tarbiya masalasidan boshlanganini koʻramiz. 

Chunki maktabni oʻzgartirmasdan turib, odamni, jamiyatni oʻzgartirib boʻlmaydi. 

Taʼlim va tarbiyaning asosi, poydevori bu - maktab. Maktabni maktab qiladigan kuch 

esa oʻqituvchilardir. Maʼlumki, murakkab oʻtish yillarida maktablardagi maʼnaviy-

maʼrifiy muhit, oʻqituvchi kasbining obroʻyi, nufuzi pasayib ketgani, yangi davr 

pedagoglarini tarbiyalash, pedagogika fanini rivojlantirish, innovatsion taʼlim 

texnologiyalarini joriy etishga yetarli eʼtibor berilmagani sohada bir qator jiddiy 

muammolarni keltirib chiqardi. 

Prezidentimiz aytganlaridek: Biz Abdulla Avloniyning “Tarbiya biz uchun – yo 

hayot yo mamot, yo najot – yo halokat, yo saodat – yo falokat masalasidir” degan 

so‟zlarini ko‟p bora esga olamiz. Biroq unga e‟tibor qilish u yoqda tursin, ko‟p hollarda 

bu da‟vatning mohiyati va ahamiyatini tushuntirib ham berolmaymiz. Boshqacha 

aytganda, ushbu tizimning sifati bugungi va ertangi hayotimiz darajasini belgilashi 

kerak. Bu borada milliy ta‟lim-tarbiya tizimini shakllantirishda bir omil borki, uni 

ro‟yobga chiqarish uchun faqat istak, mablag‟, vaqtning o‟zi kifoya emas. 

Oiladagi bu tarbiya maktabda izchil davom ettirish uchun nima qilmoq kerak?    

Bu savolga Prezidentimiz Shavkat Mirziyoyev tomonidan ilgari surilgan 5 tashabbus 

gʻoyasidan aniq javob topamiz. Bu tashabbuslar zamirida qanchalik ezgu maqsadlar 

mujassam ekanini uning mohiyatini toʻgʻri tushunganlar teran his etadi. 

Xo‟sh bu borada bugungi kunga qadar qanday ishlar qilindi va ular biz uchun 

qanday imkonyatlarni vujudga keltirdi? 

Jamiyat taraqqiyotida, yurt, millat taqdirida o„sib kelayotgan yosh avlodning 

jismoniy va ma‟naviy barkamolligi, intellektual salohiyati muhim o„rin tutadi. 

Zero,davlatimiz rahbari Shavkat Mirziyoyev ta‟kidlaganidek, “Dunyo shiddat bilan 

o„zgarib, barqarorlik va xalqlarning mustahkam rivojlanishiga raxna soladigan turli 

yangi tahdid va xavflar paydo bo„layotgan bugungi kunda ma‟naviyat va 

ma‟rifatga,axloqiy tarbiya, yoshlarning bilim olish, kamolga yetishga intilishiga e‟tibor 

qaratish har qachongidan ham muhimdir”. 

Besh tashabbus asosida qilingan ishlar butun O‟zbekiston bo‟yicha yaxshi 

ko‟rsatkichlarga va yutuqlarga erishdi. Bunga ko‟plab jarayonlarni misol qilib 

ko‟rsatshimiz mumkin. Mazkur 5 tashabbusning 1 yilligi munosabati bilan Xalq taʼlimi 

vazirligi tomonidan har bir yoʻnalish boʻyicha amalga oshirilgan ishlar xususida 

toʻxtalib oʻtamiz. 

Bugungi kunda Respublikamizda 9942 ta umumtaʼlim maktablari faoliyat 

yuritayotgan boʻlsa, ularda 6 milliondan ortiq oʻquvchilar taʼlim olmoqda. Shuni 

taʼkidlashimiz joizki, Prezidentimiz tomonidan ilgari surilgan 5 tashabbus 

respublikadagi barcha taʼlim muassasalarigacha kirib bordi. Xususan, taʼlim 

muassasalarining 2,9 million nafar oʻquvchilari toʻgaraklarga jalb qilindi. 

Ulugʻ allomalarimiz - Mirzo Ulugʻbek va Muhammad Xorazmiy nomidagi iqtidorli 

bolalar maktablari, Hamid Olimjon va Zulfiya, Erkin Vohidov, Abdulla Oripov, 

Ibroyim Yusupov, Isʼhoqxon Ibrat, Muhammad Yusuf, Halima Xudoyberdiyeva 

nomlari bilan atalgan ijod maktablari, “Temurbeklar maktabi”, Prezident maktablari, 

xususiy maktablar singari yangi va zamonaviy namunadagi taʼlim dargohlari tashkil 

etilgani yurtimiz farzandlari uchun taʼlim-tarbiya olish borasida yangi imkoniyatlar 

ochib bermoqda. 

Shunga ko‟ra, O‟zbekiston Respublikasi Oliy Majlisining IX sessiyasida qabul 

qilingan «Ta‟lim to‟g‟risidagi Qonun» hamda «Kadrlar tayyorlashning Milliy dasturi»da 

ta‟lim-tarbiya tizimini tubdan isloh qilish, uni zamon talablari darajasiga ko‟tarish, 

kadrlar tayyorlashning yangi tizimini yaratish, barkamol, salohiyatli avlodni 

tarbiyalash asosiy maqsad qilib belgilanib, uni hayotga tadbiq etish ishlari davlat 

siyosatining ustivor yo‟nalishlaridan deb hisoblanishi ko‟rsatilgan. «Ta‟lim to‟g‟risidagi 

Qonun»da yetim va ota-onasining homiyligidan mahrum bo‟lgan, jismoniy va ruhiy 

rivojlanishida nuqsonli bolalar va o‟smirlarni, ijtimoiy yordamga muxtoj bo‟lgan 

shaxslarni ijtimoiy himoya qilish va o‟qitish borasida ta‟lim hamda vossiylik 

organlarining burch va vazifalari belgilab berilgan. 

Har qanday ijodkorlik, buning ustiga pedagogik ijodkorlik quruq joyda, faqat 

hissiy kechinmalar asosida boshlanishi mumkin emas. Tarbiya san‟atida o‟zining 

pedagogik mahorati, o‟zining «bir qolipdagi» mehnat madaniyati borki, ularni bilib olish 

zarur. Pedagog kadrlarni tayyorlash va ularning malakasini oshirish butun tizimi ana 

shuni bilib olishga qaratilishi kerak. Biroq, hali hech kim oliy o‟quv yurtida o‟qib yoki 

o‟qituvchilar malakasini oshirish kursini tamomlagandan keyin usta pedagog bo‟lib 

qolmagan. Pedagogik mehnat ustalari ta‟lim muassasalarida vujudga keladi, o‟quvchilar 

bilan muomalada shakllanadi. Demak, tarbiyaviy tadbirlar jarayonida pedagog 

pedagogik mahoratga ega bo‟lish bilan birga, u o‟quvchi qalbini tushunishi, uning 

qiziqish va moyilliklarini his qilishi kerak. Shunga ko‟ra tarbiyaviy tadbirlarni 

rejalashtirishi va o‟tkazishi lozim. Albatta, rejalashtirish o‟quvchilarning 

maslahatisizShu jihatdan qaraganda, bu tuyg‟ular egizak qondoshu- jondoshdurlar. Bu 

his-tuyg‟ularni yosh murg‟ak yuragida uyg‟atish, uni rivojlantirish va takomillashtirib 

borish, barcha maktab o‟qituvchilari faoliyatlarida, ota-ona, mahalla fuqarolarining 

muqaddas burchlari hisoblanadi. Mustaqil O‟zbekistonning kelajagi, ko‟p jihatdan, 

barkamol avlod tarbiyasiga bog‟liq. Buning uchun dono xalqimizning va 

mutafakkirlarimizning durdona fikrlariga rioya qilib, yoshlarimizga bolalikdan boshlab 

ajdodlarimiz tomonidan qo‟llab kelingan eng xalqchil odob namunalari va his-

tuyg‟ularni o‟rgatib borishimiz zarur. Vatanparvarlik, insonparvarlik va mehr-

muruvvat his-tuyg‟ulari - bu qo‟shaloq tuyg‟ular bo‟lib, ularni bolalarimiz ma‟naviy-

axloqiy tarbiyasi tizimida birgalikda singdiriladi. Bolalarimizning ilk yoshlik 

paytlaridan boshlaboq, bu yuqori his-tuyg‟ularini shakllantirib, o‟stirib borish - ularni 

ijtimoiy turmushning murakkab vaziyatlariga moslashtirib beruvchi kelajakdagi 

barkamol shaxs tarbiyasi uchun zarur bo‟lgan shart-sharoitlarni yaratish imkoniyatini 

beradi. Vatan tuyg‟usi to‟g‟risidagi fikrlar jahon sivilizatsiyasiga ulkan hissa qo‟shgan 

yurtdosh mutafakkirlarimiz al-Xorazmiy, al-Farg‟oniy, Abu Nasr Forobiy, Abu Mansur 

as-Samarqandiy, Ibn Sino asarlarida ham o‟z ifodasini topgan. Vatanparvarlik, 

insonparvarlik tuyg‟ulariga sodiq bo‟lib, o‟z asarlarida bu tushunchalarning muqaddas 

ekanligini XX asrning 30-50 va nihoyat 80-yillarida xalqimizga qarshi uyushtirilgan 

ishlarda - qatag‟onlik va surgun azoblarini o‟z boshlaridan kechirib, halok bo‟lgan 

yurtdoshlarimiz, Abdulla Qodiriy, Cho‟lpon, Fitrat, Usmon Nosir kabi yozuvchi, 

shoirlarimiz o‟z asarlarida kuylaganlar. Hadislarimizda «Vatanni sevmoq iymondandir» 

deyiladi. Vatan ostonadan boshlanadi, deydi donishmandlar. Bu dono so‟zlar har bir 

kishining o‟z vatanini sevish va qadirlashga da‟vad etadi. Demak, Vatan inson uchun 

o‟zi tug‟ilib o‟sgan joy, go‟shadan boshlanib butun bir mamlakatni qamrab oladi. 

Vatanni sevish - o‟z ona qishlog‟i, shahri, o‟zi balog‟atga yetayotgan joyini sevish va 

ardoqlashdir. Musiqani sevuvchi insonning ko‟ngli ezgulikka moyil bo‟ladi, ya‟ni u 

jaholatga qarshi samarali vosita, o‟tkir quroldir. U bor yerdan hajolat qochadi. U millat 

tanlamaydi, lekin milliy ruh uyg‟otad. Ta‟lim tizimida ham musiqiy ta‟limni ushbu 

tizimni eng quyi pog‟onasi bo‟lgan maktabgacha tarbiya muassasalari faoliyatidan 

boshlab kuchaytirmoq, bu yo‟lda uchrayotgan to‟siq va muammolarni bartaraf qilmoq 

kerak. Chunki, biz ham farzandlarimizning kelajakda jaholatdan yiroq, ma‟rifatli, fozil 

va komil insonlar bo‟lib yetilishini istaymiz. Shuning uchun ularni bolalikdan 

musiqasevar, adabiyot va san‟atning barcha jabhalariga ixlosmand, keng fikr, axloq-

odobli, mehr-oqibatli, badiiy-estetik dunyoqarashi yuksak qilib tarbiyalashimiz va shu 

ishni bolalar bog‟chalaridan boshlamog‟imiz lozim. 

Tadbirlarning eng asosiysi bayram ertaliklari bo‟lib, u uzoq tayyorgarlik hamda 

tashkilotchilik, puxta bilim va mahorat talab qiluvchi tarbiyaviy ahamiyatga ega. Bu 

muassasalarda ertaliklar asosan mustaqillik kuni (1-sentabr), yangi yil, vatan 

himoyachilari kuni (14-yanvar), xotin-qizlar kuni (8-mart), navro‟z umumxalq bayrami 

(21-mart), xotira kuni (9-may) va bog‟cha bilan xayrlashish kuni (1-iyun bolalar kuni) 

ga bag‟ishlab o‟tkaziladi. Sinfdan va maktabdan tashqari tashkil qilingan ishlar - 

o‟quvchilar hayotidagi tarbiyaviy faoliyatni to‟ldiradi. Ularning dunyoqarashini to‟g‟ri 

shakllanishiga, axloqiy kamol topishiga ko‟maklashadi. Nazariy bilimlarni amaliyot, 

ishlab chiqarish bilan chambarchas bog‟lanishiga zamin yaratadi. Sinfdan va 

maktabdan tashqari ishlarga rahbarlik qiluvchi tashkilotchining vazifalari ham ko‟p 

qirralidir. Sinfdan va maktabdan tashqari tarbiyaviy ishlarni tashkilotchisining 

vazifalariga quyidagilar kiradi: 

- darsdan tashqari tarbiyavity ishlarni rejalashtirish va amalga oshirishni nazorat 

qilish; 

- o‟quvchilarning sinfdan va maktabdan tashqari ko‟p qirrali ishlarini pedagogik 

jamoa, o‟quvchilar tashkilotlari, sinf faollari yordamida yo‟lga ko‟yish; 

- sinfdan va maktabdan tashqari ishlar yo‟nalishiga bevosita rahbarlik qilgan 

holda o‟qituvchilar, ota-onalar, sinf faollari, uslubiy yordam ko‟rsatish; 

- umummaktab va maktablararo o‟tkaziladigan eng muhim tarbiyaviy tadbirlarda 

qatnashish o‟quvchilarning bo‟sh vaqtlarini tashkil qilishda tarbiya va madaniyat 

muassasalari hamda jamoatchilik kuchidan keng foydalanish. 

Maktabda tarbiyaviy ishlarni aniq rejalashtirmasdan, uning mazmuni, shakl va 

usullarini aniqlamasdan, ma‟lum bir tizimga solmasdan turib ko‟zda tutilgan maqsadga 

erishi qiyin. Maktabdan tashqari ta‟lim muassasalariga bolalar, o‟smirlar ijodiyoti 

saroylari, uylari klublari va markazlari, bolalar-o‟smirlar sport maktablari, san‟at 

maktablari, musiqa maktablari, studiyalar, kutubxonalar, sog‟lomlashtirish 

muassasalari va boshqa muassasalar kiradi. 

